
Чӑваш челхи куне
( Ш к у л  ҫулне ҫитмен ачасемпе ирттермелли уяв  сценарийӗ)

А.В. СКВОРЦОВА, Элӗк районӗнчи Тавӑтри «Пучах» ача сачӗн воспитателӗ

Тӗллевсем: ачасене И.Я . Яковлев ӗҫӗ-хӗлӗпе пал- 
лаштарасси; вӑйӑсемпе сӑвӑ-юрӑ урлӑ чӑваш чӗлхине 
юратма, аслисене хисеплеме хӑнӑхтарасси; тӑван халӑх 
культурине хаклама, упрама вӗрентесси.

У я в ю х ӑ м ӗ

Чӑваш тумӗ тӑхӑннӑ ачасем зала хавас кӗвӗпе кӗрсе вырнаҫса 
лараҫҫӗ.

Е р т с е п ы р а к а н. ы рӑ кун пултӑр, ачасем, 
хисеплӗ ашшӗ-амӑшӗсем! Кашни ҫул ака уйӑхӗн 25-мӗ- 
шӗнче Чӑваш чӗлхи кунне уявлатпӑр. И.Я. Яковлев 
ҫуралнӑ кунӗнче иртекен ҫак чаплӑ уява палӑртма 
пуҫланӑранпа кӑҫал 25 ҫул ҫитрӗ, ӑна эпир 1992 ҫул- 
танпа паллӑ тӑватпӑр. Паян эпир те, «Пучах» ача пахчин 
воспитателӗсемпе садике ҫӳрекенсем, Иван Яковлевича 
сума суса, ӑна асӑнса Чӑваш чӗлхи кунне уявлатпӑр. Иван 
Яковлевич Яковлев ятне Чӑваш Енпе Раҫҫейре кӑна мар, 
ют ҫӗр-шывсенче те асра тытаҫҫӗ.

Пирӗн респу6ликӑн тӗп хулинче И.Я. Яковлев па- 
лӑкӗ пур. Ун ячӗпе музей та уҫнӑ. Чӑваш патшалӑх 
педагогика университечӗ И.Я Яковлев ячӗпе хисеп- 
ленет. Шупашкарти аслӑ урама тата Элӗк районӗнчи 
Элӗк шкулне ун ятне панӑ. Иван Яковлевич ҫинчен 
кӗнекесем ҫырнӑ, фильмсем ӳкернӗ.

И.Я. Яковлев чӑваш халӑхне питӗ юратнӑ, тӑван 
халӑхшӑм калама ҫук нумай ӗҫ туса хӑварнӑ. Вӗсенчен 
чи пӗлтерӗшлисем -  ҫӗнӗ чӑваш ҫырулӑхне йӗркелени, 
чӑваш 6укварьне кӑларни, шкулсем уҫса вӗсенче 
чӑваш ачисене вӗрентни, чӑваш учителӗсем хатӗрлени. 
Ахальтен мар ӗнтӗ вӑл хӑйӗн «Чӑваш халӑхне панӑ 
халалӗнче»: «Манӑн чунӑм пӗрмаях сирӗншӗн ҫунатчӗ, 
халь те ак манӑн мӗн пур шухӑшӑм сирӗн ҫийӗре 
куҫрӗ», -  тесе ҫырса хӑварнӑ.

Чӑнах та, тӑван килтен, тӑван ҫӗртен хакли нимӗн 
те ҫук. Кирек ӑҫта кайсан та тӑван кӗтес асран тух- 
масть.

1 - м ӗ ш а ч а.
Ҫӗр-шывӑм, Чӑваш Ен,
Халӑхсен пӗр ҫемйинче,
Пур тӗнчемӗр умӗнче.
Ҫамрӑклан та чечеклен!

2 - м ӗ ш а ч а.
Чӑваш Ен вӑл -  тӑван ен!
Чуна ӑшӑ хамӑр ен.
Чун ӑшшисӗр пурӑнма 
Чӑннипех те ҫӑмӑл мар.

3 - м ӗ ш а ч а.
Тӑван ҫӗр-шыв ҫинчен 
Ялан юрлать чӗре.

Ҫурхи кунсем ҫитсен 
Ҫӗр-шыв мӗнле хитре!

4 - м ӗ ш а ч а.
Тӑван ҫӗр-шыв, Тӑван ҫӗр-шыв -  
Тӗнчере пӗрре,
Тӑван ҫӗр-шыв, Тӑван ҫӗр-шыв -  
Ӗмӗр-ӗмӗре!

Ачасем «Илемлӗ, илемлӗ» юрӑ юрласа ҫаврӑнаҫҫӗ.

Е р т с е п ы р а к а н. Чӑваш чӗлхи Чӑваш Рес- 
пу6ликинче, вырӑс чӗлхи пекех, патшалӑх чӗлхи шут- 
ланать. Кунсӑр пуҫне пирӗн тӑван чӗлхемӗр Тутар, 
Пушкӑрт респу6ликисенче, Самар, Орен6ург, Чӗмпӗр 
о6лаҫӗсенче те анлӑ сарӑлнӑ. Ман сире шанас килет! 
Чӑваш чӗлхи малашне те кашни кун янӑратӑр -  килте 
те, урамра та, хулара та, ялта та, пирӗн ача садӗнче 
те, шкулта та.

5 - м ӗ ш а ч а.
Пирӗн «Пучах» ачисем -  
Ташӑ-сӑвӑ ӑстисем.
Акӑ курӑр-ха: вӗсем 
Янратаҫҫӗ юрӑсем.

6 - м ӗ ш а ч а.
Эп -  чӑваш ачи! Саватӑп 
Чӗвӗл-чӗвӗл чӗлхене.
Юратап сӑвва-юрра та,
Купӑса та кӗслене.

7 - м ӗ ш а ч а.
Эп -  чӑваш ачи! Саватӑп 
Хамӑрӑн чӑваш ҫӗрне.
Вӑл кипке те ман, сӑпка та -  
Ӑна манмӑп ӗмӗрне.

8 - м ӗ ш а ч а.
Чӑвашла паян юрлатпӑр,
Чӑвашла сӑвӑ калатпӑр.
Чӑваш тумӗ тӑхӑнса 
Чӑвашла та ак ташлатпӑр.

Ачасем чӑваш ташши ташлаҫҫӗ.

Е р т с е п ы р а к а н. Ш упашкар хулинчи 
И.Я. Яковлев палӑкне 1970 ҫулта патшалӑх хӳттине 
илнӗ, вӑл Раҫҫейри чи паха культура о6ъекчӗсенчен 
пӗри шутланать. Ҫу кунӗсенче унта ҫитсе курма 
тӑрӑшӑпӑр. И.Я. Яковлев палӑкӗ ҫине чӑвашла тата 
вырӑсла «Чӑвашсен ҫӗнӗ ҫырулӑхне пуҫараканӗ. Аслӑ 
вӗрентекенӗмӗр. Основоположник новой чувашской 
письменности. Выдающийся просветитель» тесе 
ҫырнӑ. Чӑваш халӑхне панӑ халалӗнче Иван Яковле- 
вич мӗн тери ӑслӑ сӑмахсем каласа хӑварнӑ: «Вырӑс 
халӑхӗ пит пысӑк халӑх. Вӑл ырӑ кӑмӑллӑ, ӑслӑ: эсир 
ӑна итлӗр, юратса пурӑнӑр». «Вырӑс патшалӑхӗ ҫине

шанса пуранар, ана юратар, вара вал сирен аннер пуле» 
тени те пур унта.

Хамӑр ҫуралнӑ вырӑна, тавралӑха пирӗн юрат- 
малла, хисеплемелле. Вӑл чи сӑваплӑ вырӑн, ӑна таса 
та тирпейлӗ тытас пулать.

9 - м ӗ ш а ч а.
Чӑваш чӗлхи -  тӑван чӗлхе!
Эс -  чи пахи, эс -  чун уҫҫи.
Тӑван чӗлхе -  чӑваш чӗлхи,
Пин чӗлхерен чи ҫепӗҫҫи.

10 - м ӗ ш а ч а.
Ӗмӗрсем иртсе пыраҫҫӗ 
Ӳстерсе ӑс-хал мулне.
Кӗнекеҫӗсем шыраҫҫӗ 
Чӑвашсен кунне-ҫулне.

Е р т с е п ы р а к а н. И.Я. Яковлев ачалӑхӗ ҫӑмӑл 
пулман. Ҫуралсанах тепӗр виҫӗ кунтан амӑшӗ вилет, 
вара ӑна Пахом Кириллов ҫемйи усрава илет. Вӗсем 
пӗчӗк Ванюка хӑйсен ачи пекех юратса ӳстереҫҫӗ. Вӑл 
питӗ ӗҫчен ача пулнӑ, нимӗнле ӗҫрен те хӑраман, пушӑ 
вӑхӑтра ялти ачасемпе вылянӑ.

«Ал татмалла» вӑйӑ.

Е р т с е п ы р а к а н. Иван Яковлев хӑйӗн 
тӑрӑшулӑхӗпе пултарулӑхне кура питӗ нумай вӗреннӗ. 
Кайран хӑй те пулас чӑваш композиторӗсене, поэ- 
чӗсене, писателӗсене вӗрентнӗ. Кам илтмен-ши ҫак 
йӗркесене?

11 - м ӗ ш а ч а.
Пуш уйӑхӗн вӗҫӗнче 
Хӗвел пӑхрӗ ӑшӑтса,
Силпи чӑваш ялӗнче 
Юр ирӗлчӗ васкаса.

12 - м ӗ ш а ч а.
Тусем, сӑртсем хуп-хура 
Юрӗ кайса пӗтнӗрен,
Тухать курӑк ҫӑп-ҫӑра 
Хӗвел хытӑ хӗртнӗрен.

13 - м ӗ ш а ч а.
Хӗл куҫҫулӗ шавласа 
Юхса кайрӗ ҫырмара.

Ачи-пӑчи выляса 
Чупса ҫӳрет урамра.

Е р т с е  п ы р а к а н .  Ку «Нарспи» поэма 
пуҫламӑшӗнчи «Силпи ялӗнче» сыпӑкран илнӗ йӗрке- 
сем. Ӑна Яковлев вӗренекенӗ, чӑвашсен пултаруллӑ 
поэчӗ Константин Васильевич Иванов ҫырнӑ. Иван 
Яковлевич хӑйӗн 6укварьне чӑваш ачисем тӑван 
чӗлхепе вӗренччӗр тесе кӑларнӑ. В ы рӑссем -и , 
чӑвашсем-и, тутарсем-и -  пурте пӗр халӑх тенӗ вӑл 
хӑйӗн 6укварӗнче. Ҫавӑнпа та Иван Яковлевич вы- 
рӑссемпе чӑвашсем туслӑ пурӑнччӑр тенӗ. Хӑй те 
вӑл чӑвашсен тата вырӑссен юррисене юратнӑ, хӑй 
вӗрентнӗ шкулсенче те ачасене вырӑс халӑх юррисене 
юрлама вӗрентнӗ.

«Улми лайӑх-и» юрӑ.

14 - м ӗ ш а ч а.
Кӗнеке -  пӗлӳ ҫӑлкуҫӗ,
Алӑран алла вӑл куҫӗ.
Упрасам ӑна эс, тусӑм!
Вӑл сана та кӳрӗ усӑ.

Е р т с е п ы р а к а н. Иван Яковлев ҫырнӑ калав- 
сем ӗҫе юратма, чӑнлӑха мала хума, ҫынпа ырӑ пулма, 
пӗр-пӗрне хисеплеме вӗрентеҫҫӗ. Вӑл пуҫарнӑ ҫырулӑх 
хӑвачӗпе чӑваш литератури ҫӗнӗрен те ҫӗнӗ хайлав- 
семпе пуянлансах пырать. Акӑ мӗн ҫырнӑ чӑваш халӑх 
поэчӗ Петӗр Хусанкай чӑваш ҫӗрӗ ҫинчен.

15 - м ӗ ш а ч а.
Ҫӗршывӑмҫӑм, Чӑваш ҫӗр-шывӗ!
Сан чӗвӗл-чӗвӗл чӗлхӳпе,
Тен, эп те ҫӗр ҫине йӗр хывӑп 
Сан пӗчӗкҫӗ пӗр мӗлкӳ пек.

Е р т с е п ы р а к а н. Хисеплӗ ачасем, ашшӗ- 
амӑшӗсем! Ҫакӑнпа пирӗн уяв вӗҫленет. Паян эпир 
чӑваш юррисем юрларӑмӑр, сӑвӑ каларӑмӑр, вӑйӑ 
вылярӑмӑр. Малашне те хамӑр чӑваш пулнине туйса 
чӑваш ҫӗрӗн пуласлӑхӗшӗн тӑрӑшасса, чӑн-чӑн пат- 
риотсем пуласса шанас килет. Пирӗн, чӑвашсен, 
чӑваш ах пуласчӗ. Х алӗ пурне те вӑйӑ картине 
чӗнетӗп.

«Атьӑр ташша пуҫлар-и» вӑйӑ карти.


